
	Татарстан Республикасы законнарын, Татарстан Республикасы Дәүләт Советы һәм аның Президиумы кабул иткән башка актларны бастырып чыгару һәм аларның үз көченә керү  тәртибе турында

ТАТАРСТАН РЕСПУБЛИКАСЫ 

ЗАКОНЫ


	Татарстан Республикасы 

Дәүләт Советы тарафыннан 

2003 елның 17 июлендә
кабул ителде


(2011 елның 30 июнендәге 34-ТРЗ номерлы, 2013 елның 11 апрелендәге 
29-ТРЗ номерлы, 2014 елның 24 июлендәге 73-ТРЗ номерлы, 2014 елның 
25 декабрендәге 131-ТРЗ номерлы, 2016 елның 29 сентябрендәге 71-ТРЗ номерлы, 2019 елның 29 апрелендәге 37-ТРЗ номерлы Татарстан Республикасы законнары редакциясендә)
1 статья. Татарстан Республикасы территориясендә Татарстан Республикасының рәсми басылып чыккан законнары һәм Татарстан Республикасы Дәүләт Советы һәм аның Президиумы норматив хокукый актлары гына кулланыла. 

2 статья. Татарстан Республикасы законын, Татарстан Республикасы Дәүләт Советы һәм аның Президиумы актын кабул иткән көн дип аны Татарстан Республикасы Дәүләт Советы, Татарстан Республикасы Дәүләт Советы Президиумы соңгы редакциядә кабул иткән көн санала.

3 статья. Татарстан Республикасы законнары аларны татар һәм рус телләрендә рәсми бастырып чыгару юлы белән Татарстан Республикасы Президенты тарафыннан халыкка җиткерелә. 

Татарстан Республикасы Дәүләт Советы һәм аның Президиумы актлары татар һәм рус телләрендә рәсми бастырып чыгарылырга тиеш.

Татарстан Республикасы законнарының, Татарстан Республикасы Дәүләт Советы һәм аның Президиумы актларының дәүләт телләрендә – татар һәм рус телләрендә бастырып чыгарылган текстлары бер үк юридик көчкә ия.

4 статья. Татарстан Республикасы Законын, Татарстан Республикасы Дәүләт Советы һәм аның Президиумының  норматив характерга ия актын рәсми бастырып чыгару дип аның тулы текстын «Республика Татарстан», «Ватаным Татарстан» газеталарында, “Татарстан Республикасы законнары җыентыгы” журналында бастырып чыгару яки Татарстан Республикасының хокукый мәгълүматның рәсми порталы”нда (PRAVO.TATARSTAN.RU) йә  «Хокукый мәгълүматның рәсми интернет-порталы»нда (www.pravo.gov.ru) беренче тапкыр урнаштыру (бастырып чыгару) санала. (Беренче өлеш 2014 елның 24 июлендәге 73-ТРЗ номерлы, 2014 елның 25 декабрендәге 131-ТРЗ номерлы, 2016 елның 29 сентябрендәге 71-ТРЗ номерлы Татарстан Республикасы законнары редакциясендә)
Интеграцияләнгән тулы текстлы хокукый мәгълүмат банкына (хокукый мәгълүматның эталон белешмәләр банкына) кертелгән Татарстан Республикасы законнарының, Татарстан Республикасы Дәүләт Советы һәм аның Президиумы актларының текстлары һәм Татарстан Республикасы Дәүләт Советы, аның Президиумы актларының “Татарстан Дәүләт Советы Җыелма басмасы”нда бастырып чыгарылган текстлары шулай ук рәсми була. (Икенче өлеш 2019 елның 29 апрелендәге 37-ТРЗ номерлы Татарстан Республикасы Законы редакциясендә)
Татарстан Республикасы законнары, Татарстан Республикасы Дәүләт Советы һәм аның Президиумы актлары башка матбугат басмаларында да бастырып чыгарылырга, шулай ук гомуми игътибарга (халыкка) телевидение һәм радио аша җиткерелергә, дәүләт органнарына, җирле үзидарә органнарына, урындагы затларга, предприятиеләргә, учреждениеләргә, оешмаларга җибәрелергә, элемтә каналлары буенча тапшырылырга, машинадан укырлык рәвештә таратылырга мөмкин. 

Татарстан Республикасы законнары, Татарстан Республикасы Дәүләт Советы һәм аның Президиумы актлары аерым басма рәвешендә бастырып чыгарылырга мөмкин.

Татарстан Республикасы законнары рәсми бастырып чыгару өчен Татарстан Республикасы Президенты тарафыннан җибәрелә.

Татарстан Республикасы Дәүләт Советы һәм аның Президиумы актлары рәсми бастырып чыгару өчен Татарстан Республикасы Дәүләт Советы Президиумы тарафыннан җибәрелә.

5 статья. Татарстан Республикасы законнары, Татарстан Республикасы Президенты тарафыннан имза салынганнан соң җиде көннән дә соңга калмыйча, Республика Татарстан” һәм “Ватаным Татарстан” газеталарында рәсми рәвештә бастырып чыгарылырга тиеш. (Беренче өлеш 2014 елның 24 июлендәге 73-ТРЗ номерлы, 2014 елның 25 декабрендәге 131-ТРЗ номерлы Татарстан Республикасы законнары редакциясендә)
Татарстан Республикасы Дәүләт Советы һәм аның Президиумы норматив хокукый актлары кабул ителгәннән соң ун көннән дә соңга калмыйча рәсми рәвештә бастырып чыгарыла. (Икенче өлеш 2014 елның 24 июлендәге 73-ТРЗ номерлы, 2014 елның 25 декабрендәге 131-ТРЗ номерлы Татарстан Республикасы законнары редакциясендә)
Татарстан Республикасы Дәүләт Советы һәм аның Президиумының норматив булмаган характердагы  актлары да шулай ук рәсми бастырып чыгарылырга мөмкин. 

Татарстан Республикасы законнарын, Татарстан Республикасы Дәүләт Советы  һәм  аның Президиумы актларын  “Хокукый мәгълүматның рәсми интернет-порталы”нда (www.pravo.gov.ru)  рәсми бастырып чыгару федераль норматив хокукый актлар нигезендә гамәлгә ашырыла. (Дүртенче өлеш 2014 елның 24 июлендәге 73-ТРЗ номерлы Татарстан Республикасы Законы белән кертелде, 2014 елның 25 декабрендәге 131-ТРЗ номерлы Татарстан Республикасы Законы редакциясендә)
6 статья. Татарстан Республикасы законнары, әгәр күрсәтелгән актларда аларның үз көченә керүенең башка тәртибе билгеләнмәсә, рәсми басылып чыккан көненнән Татарстан Республикасының барлык территориясендә бер үк вакытта үз көчләренә керә. Татарстан Республикасы Дәүләт Советы  һәм  аның Президиумы  актлары, әгәр күрсәтелгән актларда  аларның үз көченә керүенең башка тәртибе  билгеләнмәсә, кабул ителгән көненнән  үз көчләренә керә. (Беренче өлеш 2011 елның 30 июнендәге 34-ТРЗ номерлы, 2014 елның 24 июлендәге 73-ТРЗ номерлы Татарстан Республикасы законнары редакциясендә)
Кеше һәм граждан хокукларын һәм ирекләрен яклау буенча Татарстан Республикасы законнары, Татарстан Республикасы Дәүләт Советы актлары «Кеше һәм граждан хокукларын һәм ирекләрен яклау мәсьәләләре буенча Татарстан Республикасы законнарын һәм башка норматив хокукый актларын бастырып чыгару һәм аларның үз көченә керүе тәртибе турында»гы Татарстан Республикасы Законында билгеләнгән тәртиптә үз көчләренә керәләр.

Татарстан Республикасының бөтенхалык тавыш бирүе (референдумы) белән кабул ителгән Татарстан Республикасы законы, әгәр кабул ителгән Законда аның үз көченә керүенең башка тәртибе каралмаса, рәсми басылып чыккан көненнән үз көченә керә. (Өченче өлеш 2014 елның 24 июлендәге     73-ТРЗ номерлы Татарстан Республикасы Законы редакциясендә)
7 статья. «Татарстан Дәүләт  Советы Җыелма басмасы» – Татарстан Республикасы  Дәүләт Советының  Татарстан Республикасы Дәүләт Советы  һәм аның Президиумы актларын, шулай ук башка актларны бастырып чыгару өчен билгеләнгән  рәсми вакытлы басмасы. «Татарстан Дәүләт Советы Җыелма басмасы» структурасы, аны әзерләү, чыгару һәм тарату тәртибе Татарстан Республикасы  Дәүләт Советы Президиумы тарафыннан билгеләнә. (Статья 2013 елның 11 апрелендәге 29-ТРЗ номерлы, 2016 елның 29 сентябрендәге 71-ТРЗ номерлы Татарстан Республикасы законнары редакциясендә)
8 статья. Үз көчен югалтты. – 2013 елның 11 апрелендәге 29-ТРЗ номерлы Татарстан Республикасы Законы
9 статья. Беренче өлеш үз көчен югалтты. – 2013 елның 11 апрелендәге 29-ТРЗ номерлы Татарстан Республикасы Законы
Татарстан Республикасы законын бастырып чыгарганда законның исеме, аның Татарстан Республикасы Дәүләт Советы тарафыннан кабул ителү датасы, аңа имза салган урындагы зат, имза салу урыны һәм датасы, аны теркәү номеры күрсәтелә. 

Татарстан Республикасы Дәүләт Советы һәм аның Президиумы карарын һәм башка норматив хокукый актын бастырып чыгарганда аның исеме, аңа имза салган урындагы зат, аны кабул итү урыны һәм датасы, аны  теркәү номеры күрсәтелә.

Үзгәрешләр яисә өстәмәләр кертелгән Татарстан Республикасы законнары, Татарстан Республикасы Дәүләт Советы һәм аның Президиумы актлары кабат рәсми рәвештә һәм тулы күләмдә бастырып чыгарылырга мөмкин.

10 статья. Әлеге Закон рәсми басылып чыккан көненнән үз көченә керә.

11 статья. Әлеге Законның үз көченә керүе көненнән түбәндәгеләрнең үз көчләрен югалтуларын танырга:

«Татарстан Республикасы законнарын, Татарстан Республикасы Дәүләт Советы һәм аның Президиумы тарафыннан кабул ителгән башка актларны бастырып чыгару һәм гамәлгә кертү тәртибе турында» Татарстан Республикасының 1992 елның 2 октябрендәге 1616-ХII номерлы Законы (Татарстан Республикасының 1995 елның 30 мартындагы 18 номерлы Законы редакциясендә) (Татарстан Югары Советы Җыелма басмасы, 1992, № 7-8, Татарстан Дәүләт Советы Җыелма басмасы, 1995, № 2-3); 

«Татарстан Республикасы законнарын, Татарстан Республикасы Дәүләт Советы һәм аның Президиумы тарафыннан кабул ителгән башка актларны бастырып чыгару һәм гамәлгә кертү тәртибе турында» Татарстан Республикасы Законына үзгәрешләр кертү хакында» 1995 елның 24 маендагы 85 номерлы Татарстан Республикасы Законы (Татарстан Дәүләт Советы Җыелма басмасы, 1995, № 6);

«Татарстан Республикасы законнарын һәм Татарстан Республикасы Дәүләт Советы һәм аның Президиумы тарафыннан кабул ителгән башка актларны бастырып чыгару һәм гамәлгә кертү тәртибе турында» Татарстан Республикасы Законын гамәлгә кертү хакында» 1992 елның 2 октябрендәге 1617-ХII номерлы Татарстан Республикасы Югары Советы карары  (Татарстан Республикасының 1995 елның 30 мартындагы 18 номерлы Законы редакциясендә) (Татарстан Югары Советы Җыелма басмасы, 1992, № 7-8).

12 статья. Татарстан Республикасы Президентына үз норматив хокукый актларын әлеге Законга туры китерүне тәкъдим итәргә.

	Татарстан Республикасы 

    Президенты
	М.Ш.Шәймиев


Казан, Кремль

2003 елның 6 августы

